
Donostian, 2022ko maiatzaren 25ean

UDALBATZAREN IDAZKARITZA NAGUSIARI

PREMIAZKO INTERPELAZIOA UDALBATZARI, GI-20 ERREPIDEAN, INTXAURRONDON, ZUHAITZAK
MASIBOKI MOZTEARI BURUZ

Elkarrekin Donostia udal taldeko zinegotzi Haizea Garay Gallasteguik, Udalbatzaren Organo
Araudiaren 97. artikuluaren babesean, GI-20 errepidean, Intxaurrondon, zuhaitzak masiboki
mozteari buruzko PREMIAZKO ZUZENEKO INTERPELAZIO HAU aurkezten dio Eneko Goia alkateari,
UDALBATZAN aztertzeko.

PREMIAREN JUSTIFIKAZIOA

Azken egunotan, talde ekologistek salatu dute 180 zuhaitz inguru markatu eta zenbakitu dituztela
Etzieta parkearen inguruan, Mons pasealekuaren eta GI-20 errepidearen artean, Intxaurrondo
auzoan, zehazki, Marrutxipi inguruan, errepide horretan lotune bat egitea aurreikusita baitago,
hirirako sarbide berri bat sortzeko. Gure ustez, udal-gobernuak ez ditu zuhaitz horiek moztu behar,
GI-20 errepidearen zirkulazio-maila handiak Donostiako eremu horretan eragiten duen kutsadura

akustikoaren eta ingurumen-kutsaduraren aurrean hesi-lana egiten baitute.

JUSTIFIKAZIOA

Zuhaitzak eta biodibertsitatea galtzeak eragin negatiboa du pertsonen osasunean. Kasu honetan,
Intxaurrondoko parke batean, GI-20 errepidearengandiko babes naturala sortzen duten 180 zuhaitz
mozten badira, hain zuzen ere errepide horretan ibilgailuentzako lotune berri bat egiteko, eragin
negatibo bikoitza izango du. Alde batetik, zuhaitzak mozteak ingurunearen artifizializazioa

areagotzen du; eta, bestetik, ingurunearen kutsadura handitzen du, eta horrek oso ondorio

kaltegarriak sortzen ditu inguruko herritarren osasunerako. Zirkulazioa handitzeak eta zuhaitzak
mozteak —pertsonen osasunerako ezinbestekoak direnak— kezka handia sortzen digu. Udal
gobernu honek zerbait egin behar du. Duela bi urte baino gehiago larrialdi klimatikoaren
deklarazioa onetsi zuenetik, konpromiso bat dauka. Aipatutako guztiagatik, honako hau aurkezten

dugu:

PREMIAZKO INTERPELAZIOA

1. Udal-gobernuak zergatik ez du inolako neurririk hartu Intxaurrondoko Etzieta parkean

seinaleztatu eta zenbakitu diren zuhaitzak ez mozteko?

2. Aipatutako 180 zuhaitz horiek mozten badira, GI-20 errepideak Marrutxipi parean eragiten
duen kutsadura akustikoaren eta ingurumen-kutsaduraren aurrean, nola bermatuko zaie

inguruko auzotarrei egungo zuhaitz-hesia edukitzen jarraituko dutela?

3. Gipuzkoako Foru Aldundiarekin batera, baloratu al duzue zer eragin izango akustiko eta
ingurumen-eragin izango duen Marrutxipi inguruko zuhaitzak kentzeak? Nola jokatuko du
udal-gobernuak inguruko horretako zirkulazioa areagotzeak eragingo duen kutsadura

mugatzeko?

4. Udal-gobernuaren ustez, Marrutxipi inguruan GI-20 errepidearen lotune berria egiteko

zuhaitzak mozteak areagotu egiten al du hirian deklaratutako larrialdi klimatikoa?

5. Berotze globalaren bilakaera kontuan hartuta, badirudi datozen urteetan bizkortu egingo
dela prozesu hori. Udal-gobernuaren ustez, Marrutxipiren kasuan bezala, hiri-bilbean
zuhaitz-masak moztea negatiboa izan al daiteke, eta beraz, hiriaren berotze-prozesua

areagotu al dezake?

6. Posible izango al da Etzieta parkeko eremu horretan moztu nahi diren zuhaitzak
lehengoratzea edo ordeztea? Udal-gobernuak kalkulatu al du zuhaitz horiek moztu behar

diren ingurunean egungoen tamaina eta adin bereko zuhaitzak edukitzeko berreskuratze-

prozesu bat abian jar daitekeen, eta hala bada, zenbat denbora beharko den zuhaitz horiek

egungoen tamainara iristeko?

Haizea Garay Gallastegui

Elkarrekin Donostia udal taldeko zinegotzia



